
sþ. 472. Tillaga til þingsályktunar [245. mál]
um endurskoðun ábúðarlaga, nr. 36 29. marz 1961.

Flm.: Pálmi Jónsson, Bjartmar Guðmundsson.

Alþingi ályktar að fela landbúnaðarráðherra að láta endurskoða ábúðarlög, nr.
36 frá 29. marz 1961. Skulu niðurstöður endurskoðunarinnar lagðar fyrir Alþingi
svo fljótt sem verða má.

Greinargerð.
Sum ákvæði ábúðarlaga eru að dómi flutningsmanna úrelt orðin og þörf á að

færa þau að núverandi aðstæðum. Svo er t. d. um þau stærðarmörk, sem um er
fjallað í 1.. 2., 9. og 41. gr. laganna. Þá virðist ástæða til að taka til athugunar
ýmislegt af því, sem lögin ákvarða um réttindi og skyldur landsdrottins og leiguliða.
Sé m. a. kannað, hvort þar er ekki að finna ákvæði, sem i framkvæmd hafa um of
valdið tregðu hjá eigendum lögbýlisjarða við að byggja þær með þeim hætti, sem
til er ætlazt í lögunum. Þá verði og athugað hvernig unnt sé að gera rétt sveitar-
stjórnar virkari en nú er, i sambandi við kaup og sölu hlunnindajarða.

Ástæða virðist og til að hugleiða nánar, hvort heppilegt sé að hafa i gildi allt
að fern ábúðarlög, svo sem nú er, allt eftir því hvenær byggingarbréf er gefið út.
Enn fremur sýnist réttmætt. að tekið verði til athugunar, hvort eigi sé eðlilegt að
fella undir ein lög bæði lög þessi og lögin um ættaróðul, ættarjarðir, erfðaábúð o. fl.,
nr. 102 frá 21. des. 1962, og taka hvor tveggja lögin ilil samræmingar og endur-
skoðunar i senn.

Ýmis fleiri atriði i ábúðarlögum mætti nefna, sem þörf virðist áað hugleiða,
hvort eigi mættu betur fara, og styður það allt þá skoðun flutningsmanna, að tíma-
bært sé að taka lög þessi til gaumgæfilegrar endurskoðunar.


